
				এই পাতাটির মুদ্রণ সংশোধন করা প্রয়োজন। 
লিখিবার অব্যবহিত পূৰ্বেই (২০শে জানুয়ারী, ১৯ ৮) অক্ষয়বাবুর সেই অক্ষয়কীর্ত্তি “সিরাজউদ্দৌল্লা' পাঠ করিবার বাসনায় ইম্পিরিয়াল লাইব্রেরীতে খোঁজ করিয়া জানিলাম যে পুস্তকখানি বাজেয়াপ্ত বলিয়া উহা সেখানে রাখা হয় নাই। ইহাতে বিশেষ ভগ্নোৎসাহ হইলেও উক্ত লাইব্রেরীর সুপারিন্টেন্টে মহাশয়ের অনুগ্রহে এই তথাকথিত ঘটনা সম্বন্ধে অনেক রেকর্ড পাইয়াছিলাম। সেইজন্য ‘সিরাজউদ্দৌল্লার কোন অভাব বােধ না করিয়া আমি উক্ত রেকর্ডের সাহায্যে আমার ‘অন্ধকুপ-হত্যা-রহস্য সমাপ্ত করিতে সক্ষম হইলাম।
পুস্তকখানি কিছু তাড়াতাড়ি করিয়া লেখা হইয়াছে। বেঙ্গল লেজিসলেটিভ এসেক্সিতে হলওয়েল মনুমেন্টের প্রশ্ন উত্থাপনের কথা হইলে কোন কোন বন্ধু আমাকে এবিষয়ে অনুসন্ধান করিয়া দেখিবার জন্য অনুরােধ করেন। আমিও তাহাদের অনুরােধক্রমে উক্ত কাজ আরম্ভ করি এবং ফেব্রুয়ারী মাসের তৃতীয় সপ্তাহ হইতে star of Indiaতে কিছু কিছু প্রকাশ করিবার জন্য প্রেরণ করি। কিন্তু পুস্তকখানি ইংরাজীতে প্রকাশ হইলে বাংলার অধিকাংশ লােকই বিশেষ করিয়া ইংরাজীতে অনভিজ্ঞ স্কুল পাঠশালার ছেলে মেয়েরা এই সম্বন্ধে কিছু জানিতে পারিবে না। একারণ বঙ্গ দেশে ইহার বহুল প্রচারের নিমিত্ত পুস্তকখানি বঙ্গানুবাদ করিয়াই প্রকাশিত হইল। এ ঘটনা সম্বন্ধে ইণ্ডিয়া-অফিস ও ব্রিটিশ মিউজিয়মে আরও কিছু রেকর্ড পাইবার সম্ভাবনা আছে। সে সব রেকর্ড পাইলেই পুস্তকখানি ইংরাজীতে প্রকাশিত হইবে আশা করি। | এই পুস্তকখানি প্রধানতঃ দুইভাগে বিভক্ত ; পুস্তকের প্রথমাংশে এ সম্বন্ধে পৃথিবীর বিভিন্ন সাহিত্যে যে সব রেকর্ড আছে প্রয়োজন মত তাহ। বঙ্গানুবাদ করিয়া উদ্ধৃত করা হইয়াছে ; এবং শেষাংশে উপযুক্ত যুক্তি তর্কের সাহায্যে উহাদের ঐতিহাসিক সত্যতা প্রমাণ করিয়া আমরা

				 এই পাতা শেষ সম্পাদিত হয়েছে ০৭:৩৩টার সময়, ৩০ জুন ২০২১ তারিখে।

